
Oбзиром на изложено, одлучено је као у изреци ове 
пресуде. 

Ову пресуду Уставни суд Федерације донио је већином 
гласова у саставу: Весна Будимир, предсједница Суда, 
Мирјана Чучковић, др sc. Шахбаз Џихановић, Александра 
Мартиновић, проф. др Един Муминовић, др sc. Ката Сењак и 
Младен Срдић, судије Суда. 

Број У-16/17 
18. априла 2018. године 

Сарајево 

Предсједница
Уставног суда Федерације 
Босне и Херцеговине 
Весна Будимир, с. р.

 
 

Ustavni sud Federacije Bosne i Hercegovine, odlučujući o 
ustavnom pitanju koje je predočio Kantonalni sud u Novom 
Travniku u vezi utvrđivanja ustavnosti člana 2. Tarifni broj 1. 
Odluke o utvrđivanju visine komunalnih taksi, na osnovu člana 
IV.C.3.10.(4) Ustava Federacije Bosne i Hercegovine, na sjednici 
Suda bez javne rasprave, održane 18.4.2018. godine, donio je 

PRESUDU 
1. Utvrđuje se da član 2. Tarifni broj 1. Odluke o utvrđivanju 

visine komunalnih taksi ("Službeni glasnik Općine Donji 
Vakuf", broj 09/12), u vrijeme važenja nije bio u 
saglasnosti sa Ustavom Federacije Bosne i Hercegovine. 

2. Presudu objaviti u "Službenim novinama Federacije BiH" i 
"Službenom glasniku Općine Donji Vakuf". 

Obrazloženje 
1. Podnosilac zahtjeva i predmet zahtjeva 

Kantonalni sud u Novom Travniku u postupku rješavanja 
upravnog spora broj 06 0 U 009310 16 U u upravnoj stvari 
podnošenja prijave komunalnih taksi za istaknutu firmu po tužbi 
tužioca "Premier World Sport" d.o.o. Čitluk, protiv rješenja 
tuženog Federalnog ministarstva financija/Federalnog 
ministarstva finansija Sarajevo, broj 03-15-683/14 A.Z.H. od 
11.02.2016. godine na osnovu člana IV.C.3.10. (4) Ustava 
Federacije Bosne i Hercegovine, je Ustavnom sudu Federacije 
Bosne i Hercegovine (u daljem tekstu: Ustavni sud Federacije) 
dana 25.01.2017. godine predočio ustavno pitanje u vezi 
utvrđivanja ustavnosti člana 2. Tarifni broj 1. Odluke o 
utvrđivanju visine komunalnih taksi (u daljem tekstu: osporena 
Odluka). 

2. Stranke u postupku 

Na osnovu člana 39. stav 2. Zakona o postupku pred 
Ustavnim sudom Federacije Bosne i Hercegovine ("Službene 
novine Federacije BiH", br. 6/95 i 37/03) stranke u postupku su 
Kantonalni sud u Novom Travniku, "Premier World Sport" d.o.o. 
Čitluk, Federalno ministarstvo financija/Federalno ministarstvo 
finansija i Općinsko vijeće Donji Vakuf, kao donosilac osporene 
Odluke. 

3. Navodi zahtjeva 

Kantonalni sud u Novom Travniku je Ustavnom sudu 
Federacije aktom broj 06 0 Su 010286 17 Su od 20.01.2017. 
godine, predočio ustavno pitanje koje se odnosi na utvrđivanje 
ustavnosti osporene Odluke. 

Prema navodima Kantonalnog suda Novi Travnik, ustavno 
pitanje se pojavilo u postupku rješavanja upravnog spora pred tim 
sudom u predmetu broj 06 0 U 009310 16 U po tužbi tužioca 
"Premier World Sport" d.o.o. Čitluk, zastupan po 
punomoćnicima Sanji Iličić-Lukenda i Gorjani Šajin, advokatima 
iz Čitluka, protiv rješenja Federalnog ministarstva 
financija/Federalnog ministarstva finansija broj 03-15-683/14 
A.Z.H. od 11.02.2016. godine, radi poništenja navedenog 
rješenja. 

U zahtjevu se navodi da se ustavno pitanje pojavilo iz 
razloga kojim se rukovodio Ustavni sud Federacije u postupku 
ocjene ustavnosti odluka o komunalnim taksama općina s 
područja drugih kantona iznesenim u brojnim presudama 
Ustavnog suda Federacije kojim je utvrđeno da odluke o 
općinskim komunalnim taksama nisu u skladu sa Ustavom 
Federacije Bosne i Hercegovine. 

Članom 21. Zakonom o komunalnim taksama ("Službene 
novine Srednjobosanskog kantona/Kantona Središnja Bosna", br. 
2/12 i 5/14) propisano je da se visina godišnje takse za svaku 
istaknutu firmu, oznaku, obilježje ili natpis na poslovnim i 
ostalim prostorijama, objektima i mjestima kojima se označava 
da određeno pravno ili fizičko lice obavlja izvjesnu djelatnost ili 
zanimanje plaća godišnja taksa koja ne može biti veća od 
propisane, a članom 3. stavom 2. istog Zakona, je propisano da će 
visinu godišnje takse za istaknutu firmu općinsko vijeće utvrditi 
prema zonama određenim općinskom odlukom i drugim 
kriterijima, a što osporenom Odlukom nije učinjeno. 

Koristeći ustavna ovlaštenja iz člana IV.C.3.10.(4) Ustava 
Federacije Bosne i Hercegovine Kantonalni sud u Novom 
Travniku predočio je ustavno pitanje utvrđivanja usklađenosti 
člana 2. Tarifni broj 1. osporene Odluke sa Ustavom Federacije 
Bosne i Hercegovine iz razloga što je članom II.A.2. (1) c) 
Ustava Federacije Bosne i Hercegovine propisano, pored ostalog, 
da sva lica na teritoriji Federacije Bosne i Hercegovine uživaju 
pravo na jednakost pred zakonom, a u osporenom članu 2. Tarifni 
broj 1 iste Odluke, visina godišnje takse vezana je isključivo za 
djelatnost koju pravno, odnosno fizičko lice obavlja, što prema 
stavu Ustavnog suda Federacije iznesenom u presudi broj U-
14/13 od 26.06.2013. godine, ne može biti relevantan kriterij za 
određivanje različite visine takse za istaknutu firmu, jer se takvim 
određivanjem povrjeđuje ustavna odredba o jednakosti pred 
zakonom. 

Zbog svega navedenog Kantonalni sud u Novom Travniku 
predočio je ovo ustavno pitanje kako bi Ustavni sud Federacije, 
nakon održane rasprave, donio presudu kojom će utvrditi da li je 
osporena Odlika u saglasnosti sa Ustavom Federacije Bosne i 
Hercegovine. 

4. Navodi odgovora na zahtjev 

Ustavni sud Federacije je aktom broj U-16/17 od 
02.02.2017. godine, u skladu sa članom 16. Zakona o postupku 
pred Ustavnim sudom Federacije Bosne i Hercegovine zatražio 
od "Premier World Sport" d.o.o. Čitluk, Federalnog ministarstva 
financija/Federalnog ministarstva finansija i Općinskog vijeća 
Donji Vakuf da kao stranke u upravnom sporu pred Kantonalnim 
sudom u Novom Travniku, dostave odgovor na zahtjev 
Kantonalnog suda u Novom Travniku, u roku od 15 dana. 

U odgovoru Općinskog vijeća Donji Vakuf je navedeno da 
je osporena Odluka, prestala da važi 12.02.2015. godine, kada je 
stupila na snagu Odluka o visini komunalnih taksi na području 
Općine Donji Vakuf ("Službeni glasnik Općine Donji Vakuf", 
broj 01/15). 

"Premier World Sport" d.o.o. Čitluk i Federalno 
ministarstvo finansija Sarajevo/Federalno ministarstvo financija 
nisu u ostavljenom roku dostavili odgovor na navode iz zahtjeva 
Kantonalnog suda u Novom Travniku. 

5. Relevantno pravo 
A. Ustav Federacije Bosne i Hercegovine 

Član II. A 2. (1) c) 
Federacija će osigurati primjenu najviše razine 

međunarodno priznatih prava i sloboda utvrđenih u dokumentima 
navedenim u Dodatku ovog ustava. Posebno: 
(1) Sva lica unutar teritorija Federacije uživaju sljedeća prava: 

c) na jednakost pred zakonom; 

Član IV.C.3.10. (4) 
Ustavni sud odlučuje o ustavnim pitanjima koja mu predoči 

Vrhovni sud ili neki kantonalni sud a koja se pojave u toku 
postupka pred tim sudom. 

Član VI. 4. c) 
Općinsko vijeće: 

c) donosi druge propise u izvršavanju općinskih nadležnosti. 

Amandman VIII 
na Ustav Federacije Bosne i Hercegovine 

Član III.1. Ustava Federacije Bosne i Hercegovine mijenja 
se i glasi: 

U isključivoj su ovlasti Federacije: 
d) donošenje propisa o finansijama i finansijskim 

institucijama Federacije i fiskalna politika Federacije. 

B. Zakon o pripadnosti javnih prihoda u Federaciji Bosne i 
Hercegovine 
("Službene novine Federacije BiH", br. 22/06, 43/08, 22/09, 
35/14 i 94/15) 

Član 1. 
Ovim Zakonom uređuje se pripadnost javnih prihoda koji 

su ustanovljeni zakonima na teritoriji Federacije Bosne i 
Hercegovine (u daljem tekstu: Federacija). 

Član 2. 
Javnim prihodima, u smislu ovog Zakona, smatraju se 

indirektni porezi, direktni porezi, naknade, takse, kazne, vlastiti 
prihodi, doprinosi, donacije i drugi prihodi, utvrđeni zakonima i 
drugim propisima Bosne i Hercegovine, Federacije, kantona i 
jedinica lokalne samouprave. 

Član 13. 
Učešće jedinica lokalne samouprave u ostalim javnim prihodima 

Pored udjela u raspodjeli prihoda iz člana 6. ovog Zakona, 
jedinicama lokalne samouprave pripadaju i drugi javni prihodi 
kako slijedi: 

(...); 
c) naknade i takse u skladu sa propisima jedinica lokalne 

samouprave; 
(...); 
f) prihodi od korištenja ili prodaje imovine jedinica 

lokalne samouprave; 
(...); 
h) drugi prihodi predviđeni zakonom i drugim propisima 

Federacije, kantona i jedinica lokalne samouprave. 
Općinska vijeća donose propise kojima se utvrđuje visina 

naknada po osnovu korištenja i uređenja zemljišta, kao i visina 
drugih naknada, novčanih kazni i taksi u njihovoj nadležnosti. 

C. Zakon o komunalnim taksama 
("Službene novine Kantona Središnja Bosna/Srednjobosanskog 
kantona", br. 2/12 i 5/14) 

Član 1. 
(Predmet Zakona) 

Ovim Zakonom o komunalnim taksama (u daljem tekstu: 
Zakon) propisuje se način plaćanja komunalnih taksi (u daljem 
tekstu: taksa) na području Srednjobosanskog kantona/Kantona 
Središnja Bosna (u daljem tekstu: Kanton). 

Član 2. 
(Osnov plaćnja takse) 

Takse se plaćaju za: 
a) za svaku istaknutu firmu; 
b) za držanje sredstava za igru u ugostiteljskim i ostalim 

objektima kojima priređivanje zabavnih igara nije 
osnovna djelatnost (biljar, fliperi, videoigre, pikado i 
slično); 

c) za organizovanje muzike uživo u ugostiteljskom 
objektu; 

d) za zauzimanje trotoara i ostalih javnih površina ispred 
poslovnih prostorija; 

e) za isticanje plakata i panoa na javnim mjestima; 

Član 3. 
(Uređivanje visine takse) 

(1) Visina takse po predmetima i uslugama za čije korištenje se 
plaća taksa, utvrđuje se odlukom općinskog vijeća, s tim da 
visina takse ne može biti viša od visine određene Tarifom 
komunalnih taksi (u daljem tekstu: Tarifa), koja je sastavni 
dio ovog zakona. 

(2) Visinu takse za istaknutu firmu općinsko vijeće utvrdit će 
prema zonama određenim općinskom odlukom i drugim 
vlastitim kriterijima, u skladu sa stavom (1) ovog člana. 

Član 8. 
(Pripadanje i uplata prihoda) 

(1) Taksa se plaća u gotovom novcu i prihod je jedinica lokalne 
samouprave, u skladu sa Zakonom o pripadnosti javnih 
prihoda u Srednjobosanskom kantonu ("Službene novine 
Srednjobosanskog kantona/Kantona Središnja Bosna", broj 
3/10). 

(2) Taksa se uplaćuju na uplatni račun prihoda od taksi, kod 
ovlaštene organizacije za obavljanje platnog prometa. 

C. Odluka o utvrđivanju visine komunalnih taksi 
("Službeni glasnik Općine Donji Vakuf", broj 9/12) 

Član 2. 

TARIFA KOMUNALNIH TAKSI 
Tarifni broj 1. 

Za svaku istaknutu firmu, oznaku, obilježje ili natpis na 
poslovnim i ostalim prostorijama, objektima i mjestima kojima se 
označava da određeno pravno ili fizičko lice obavlja izvjesnu 
djelatnost ili zanimanje, plaća se godišnja taksa: 

- Iz oblasti distribucije nafte i naftnih derivata u iznosu 
od 5.000,00 KM 

- Iz oblasti proizvodnje i distribucije zemnog gasa u 
iznosu od 1.000,00 KM 

- Iz oblasti proizvodnje tekstila, kože, obuće i gume u 
iznosu od 200,00 KM 

- Iz oblasti primarne i sekundarne prerade drveta u 
iznosu od 300,00 KM 

- Iz oblasti prehrambene industrije u iznosu od 200,00 
KM 

- Iz oblasti izdavačko-grafičke djelatnosti u iznosu od 
300,00 KM 

- Iz oblasti metaloprerađivačke djelatnosti u iznosu od 
400,00 KM 

- Iz oblasti proizvodnje i prerade duhana, alkoholnih 
pića i piva u iznosu od 10.000,00 KM 

- Iz oblasti proizvodnje bezalkoholnih pića u iznosu od 
2.000,00 KM 

- Iz oblasti telekomunikacija (sjedište) u iznosu od 
10.000,00 KM 

- Iz oblasti telekomunikacija (izdvojene lokacije) u 
iznosu od 2.000,00 KM 

- Iz oblasti poštanskih usluga (sjedište) u iznosu od 
5.000,00 KM 

- Iz oblasti poštanskih usluga (izdvojena lokacija) u 
iznosu od 1.000,00 KM 

- Iz oblasti poštanskih usluga (izdvojeni šalter) u iznosu 
od 300,00 KM 

- Iz oblasti bankarstva (sjedište) u iznosu od 10.000,00 
KM 

- Iz oblasti bankarstva (filijala, ekspozitura, poslovnica) 
u iznosu od 5.000,00 KM 

- Iz oblasti bankarstva (izdvojeni šalter, bankomat) u 
iznosu od 1.000,00 KM 

- Iz oblasti brokerskih kuća i lizinga u iznosu od 
3,000,00 KM 

- Iz oblasti mikrokreditnih organizacija (sjedište) u 
iznosu od 3.000,00 KM 

- Iz oblasti mikrokreditnih organizacija (izdvojena 
lokacija) u iznosu od 1.000,00 KM 

- Iz oblasti osiguranja i reosiguranja (sjedište) u iznosu 
od 10.000,00 KM 

- Iz oblasti osiguranja i reosiguranja (filijala, 
podružnica) u iznosu od 2.000,00 KM 

- Iz oblasti osiguranja i reosiguranja (izdvojeni šalter) u 
iznosu od 1.000,00 KM 

- Iz oblasti igara na sreću, i to: 
a) lutrija, loto, sportska prognoza, tombola - bingo 

u iznosu od 1.000,00 KM 
b) kasino u iznosu od 10.000,00 KM 
c) sportska kladionica u iznosu od 1.000,00 KM 
d) tombola - bingo u zatvorenom prostoru u iznosu 

od 500,00 KM 
- Iz oblasti proizvodnje i distribucije električne energije 

(sjedište) u iznosu od 5.000,00 KM 
- Iz oblasti proizvodnje i distribucije električne energije 

(podružnica i služba) u iznosu od 1.000,00 KM 
- Iz oblasti proizvodnje i distribucije električne energije 

u malim elektranama u iznosu od 1.000,00 KM 
- Iz oblasti vanjske trgovine i trgovine na veliko u 

iznosu od 1.500,00 KM 
- Tržni centar, hipermarket i poslovni centar u iznosu 

od 5.000,00 KM 
- Tržnica i pijaca u iznosu od 300,00 KM 
- Iz oblasti trgovine na malo koji se obavlja u kiosku u 

iznosu od 100,00 KM 
- Iz oblasti trgovine na malo koji se obavlja u ostalim 

prodajnim objektima u iznosu od 200,00 KM 
- Iz oblasti ugostiteljstva - hotel u iznosu od 700,00 KM 
- Iz oblasti ugostiteljstva - motel, pansion u iznosu od 

500,00 KM 
- Iz oblasti ugostiteljstva - ostali objekti u iznosu od 

200,00 KM 
- Putnička agencija i renta-car agencija u iznosu od 

500,00 KM 
- U prijevozu robe motornim vozilima u iznosu od 

200,00 KM 
- U prijevozu putnika u iznosu od 250,00 KM 
- U prijevozu putnika taksi-automobilom u iznosu od. 

50,00 KM 
- Autokuća i autosalon u iznosu od 1.600,00 KM 
- Skladište i otpad u iznosu od 1.000,00 KM 
- U advokatskoj djelatnosti u iznosu od 1.000,00 KM 
- U notarskoj djelatnosti u iznosu od 2.000,00 KM 
- Privatna zdravstvena zaštita u iznosu od 3.000,00 KM 
- Privatna stomatološka ordinacija u iznosu od 1.000,00 

KM 
- Privatna veterinarska ordinacija u iznosu od 2.000,00 

KM 
- Apoteka u iznosu od 2.000,00 KM 
- Revizorska kuća u iznosu od 500,00 KM 
- Knjigovodstvena agencija u iznosu od 300,00 KM 
- Agencija za posredovanje u iznosu od 1.000,00 KM 
- Iz oblasti građevinarstva u iznosu od 100,00 KM 
- Samostalna zanatska radionica u iznosu od 50,00 KM 

- Iz oblasti ostalih nespomenutih djelatnosti u iznosu od 
50,00 KM 

Napomena: 
Ako se pod jednom firmom obavlja više djelatnosti za koje 

je propisana različita taksa, taksa se razrezuje i plaća za djelatnost 
za koju je propisana najviša taksa. 

Ako se firma ističe u drugom polugodištu, taksa se 
razrezuje i plaća u iznosu od 50% od propisane 

(...). 

D. Poslovnik Ustavnog suda Federacije Bosne i Hercegovine 
("Službene novine Federacije BiH", br. 40/10 i 18/16) 

Član 42. 
Rješenje o obustavi postupka 

Sud će donijeti rješenje kojim obustavlja postupak kada je u 
toku postupka: 

(...). 
1. osporeni opći akt prestao da važi, osim u slučaju kada 

Sud odlučuje o postavljenom ustavnom pitanju od 
strane nadležnog suda. 

(...). 

E. Sudska praksa Ustavnog suda Federacije 

Presuda Ustavnog suda Federacije, broj U-14/13, od 
26.06.2013. godine ("Službene novine Federacije BiH", broj 
53/13), broj U-65/13 od 13.05.2014. godine ("Službene novine 
Federacije BiH", broj 48/14") i broj U-59/17 od 14.02.2018. 
godine ("Službene novine Federacije BiH", broj 24/18"). 

6. Činjenično stanje i stav Ustavnog suda Federacije 

Ustavni sud Federacije je utvrdio da u konkretnom 
predmetu nema činjeničnih pitanja koje bi bilo potrebito 
neposredno razjasniti na javnoj raspravi. Na osnovu navoda 
zahtjeva, odgovora na zahtjev, te relevantnog prava utvrđeno je 
sljedeće: 

Općinsko vijeće Donji Vakuf, aktom broj 01-05-00244/17 
od 10.02.2017. godine izvjestilo je Ustavni sud Federacije da je 
Odluka o utvrđivanju visine komunalnih taksi prestala da važi 
12.02.2015. godine, kada je stupila na snagu Odluka o visini 
komunalnih taksi na teritoriju Općine Donji Vakuf ("Službeni 
glasnik Općine Donji Vakuf", broj 1/15). Ustavni sud Federacije 
je u smislu člana 42. stav 1. tačka 2. Poslovnika Ustavnog suda 
Federacije Bosne i Hercegovine ("Službene novine Federacije 
BiH", br. 40/10 i 18/16) ispitao usklađenost osporene Odluke u 
vrijeme njenog važenja i nastavio postupak ocjene ustavnosti iste. 

Predočenim ustavnim pitanjem ne osporava se pravo općine 
da donosi odluke o komunalnim taksama na teritoriju za koje je u 
skladu sa Ustavom Federacije Bosne i Hercegovine i zakonima 
nadležna kao jedinica lokalne samouprave. No, u konkretnom 
slučaju, osporenom Odlukom propisana je visina godišnje takse u 
iznosima od 50,00 KM do 10.000,00 KM i to za svaku istaknutu 
firmu, oznaku, obilježje ili natpis na poslovnim i drugim 
prostorijama, objektima i slično. 

Ustavni sud Federacije je utvrdio da je Skupština Kantona 
Središnja Bosna/Srednjobosanskog kantona 2012. godine, 
donijela Zakon o komunalnim taksama kojim se propisuje način 
plaćanja komunalnih taksi na području Srednjobosanskog 
kantona (član 1. Zakona), da se takse plaćaju za svaku istaknutu 
firmu (član 2. stav 1. tačka a). (...) Zakona), te da je članom 3. 
istog Zakona propisano da se visina taksi utvrđuje općinskim 
odlukama, s tim da visina istih ne može bit veća od visine 
utvrđene u Tarifi komunalnih taksi koja je sastavni dio ovog 
Zakona. Imajući u vidu ovaj zakonski osnov Općinsko vijeće 
Donji Vakuf na sjednici od 21.12.2012. godine, donijelo je 
osporenu Odluku kojom se utvrđuju tarife komunalnih taksi za 
teritorij Općine Donji Vakuf za svaku firmu, oznaku, obilježje ili 
natpis na poslovnim i ostalim prostorijama, objektima i mjestima 

kojima se označava da određeno pravno ili fizičko lice obavlja 
izvjesnu djelatnost ili zanimanje u različitim iznosima u 
zavisnosti od vrste djelatnosti koju firma obavlja. 

Polazeći od relevantnih odredbi Ustava Federacije Bosne i 
Hercegovine prema kojima će Federacija Bosne i Hercegovine 
osigurati primjenu najvišeg nivoa međunarodno priznatih prava i 
sloboda utvrđenih u dokumentima navedenim u Aneksu ovog 
Ustava, posebno da sva lica na teritoriju Federacije Bosne i 
Hercegovine uživaju prava na jednakost pred zakonom (član 
II.A.2.(1) c) Ustava Federacije Bosne i Hercegovine), Ustavni 
sud Federacije, u skladu sa već utvrđenom sudskom praksom 
potvrđuje stav da određivanje visine godišnje takse za istaknutu 
firmu zavisno od djelatnosti koju pravno ili fizičko lice obavlja, 
nije u saglasnosti sa odredbom člana II.A.2.(1) c) Ustava 
Federacije Bosne i Hercegovine. Po ocjeni Ustavnog suda 
Federacije, kriterij za utvrđivanje visine takse za istaknutu firmu 
ne može biti djelatnost koju pravno ili fizičko lice obavlja, već je 
potrebno utvrditi druge kriterije kao što su: područje općine ili 
grada na kojem je firma istaknuta, veličina istaknute firme, 
kolorit ili svjetleća reklama. 

S obzirom na izloženo, odlučeno je kao u izreci ove 
presude. 

Ovu presudu Ustavni sud Federacije donio je većinom 
glasova u sastavu: Vesna Budimir, predsjednica Suda, Mirjana 
Čučković, dr. sc. Šahbaz Džihanović, Aleksandra Martinović, 
prof. dr. Edin Muminović, dr. sc. Kata Senjak i Mladen Srdić, 
sudije Suda. 

Broj U-16/17 
18. aprila 2018. godine 

Sarajevo 

Predsjednica
Ustavnog suda Federacije 

Bosne i Hercegovine 
Vesna Budimir, s. r.

 
 

Ustavni sud Federacije Bosne i Hercegovine, odlučujući o 
ustavnom pitanju koje je predočio Kantonalni sud u Novom 
Travniku u svezi utvrđivanja ustavnosti članka 2. Tarifni broj 1. 
Odluke o utvrđivanju visine komunalnih pristojbi, na temelju 
članka IV.C.3.10.(4) Ustava Federacije Bosne i Hercegovine, na 
sjednici Suda bez javne rasprave, održane 18.4.2018. godine, 
donio je 

PRESUDU 
1. Utvrđuje se da članak 2. Tarifni broj 1. Odluke o 

utvrđivanju visine komunalnih pristojbi ("Službeni glasnik 
Općine Donji Vakuf", broj 09/12), u vrijeme važenja nije 
bio u suglasnosti sa Ustavom Federacije Bosne i 
Hercegovine. 

2. Presudu objaviti u "Službenim novinama Federacije BiH" i 
"Službenom glasniku Općine Donji Vakuf". 

Obrazloženje 
1. Podnositelj zahtjeva i predmet zahtjeva 

Kantonalni sud u Novom Travniku u postupku rješavanja 
upravnog spora broj 06 0 U 009310 16 U u upravnoj stvari 
podnošenja prijave komunalnih pristojbi za istaknutu tvrtku po 
tužbi tužitelja "Premier World Sport" d.o.o. Čitluk, protiv rješenja 
tuženog Federalnog ministarstva financija/Federalnog 
ministarstva finansija Sarajevo, broj 03-15-683/14 A.Z.H. od 
11.02.2016. godine na temelju članka IV.C.3.10. (4) Ustava 
Federacije Bosne i Hercegovine, je Ustavnom sudu Federacije 
Bosne i Hercegovine (u daljnjem tekstu: Ustavni sud Federacije) 
dana 25.01.2017. godine predočio ustavno pitanje u svezi 
utvrđivanja ustavnosti članka 2. Tarifni broj 1. Odluke o 
utvrđivanju visine komunalnih pristojbi (u daljnjem tekstu: 
osporena Odluka). 

2. Stranke u postupku 

Na temelju članka 39. stavak 2. Zakona o postupku pred 
Ustavnim sudom Federacije Bosne i Hercegovine ("Službene 
novine Federacije BiH", br. 6/95 i 37/03) stranke u postupku su 
Kantonalni sud u Novom Travniku, "Premier World Sport" d.o.o. 
Čitluk, Federalno ministarstvo financija/Federalno ministarstvo 
finansija i Općinsko vijeće Donji Vakuf, kao donositelj osporene 
Odluke. 

3. Navodi zahtjeva 

Kantonalni sud u Novom Travniku je Ustavnom sudu 
Federacije aktom broj 06 0 Su 010286 17 Su od 20.01.2017. 
godine, predočio ustavno pitanje koje se odnosi na utvrđivanje 
ustavnosti osporene Odluke. 

Prema navodima Kantonalnog suda Novi Travnik, ustavno 
pitanje se pojavilo u postupku rješavanja upravnog spora pred tim 
sudom u predmetu broj 06 0 U 009310 16 U po tužbi tužitelja 
"Premier World Sport" d.o.o. Čitluk, zastupan po 
opunomoćenicima Sanji Iličić-Lukenda i Gorjani Šajin, 
odvjetnicama iz Čitluka, protiv rješenja Federalnog ministarstva 
financija/Federalnog ministarstva finansija broj 03-15-683/14 
A.Z.H. od 11.02.2016. godine, radi poništenja navedenog 
rješenja. 

U zahtjevu se navodi da se ustavno pitanje pojavilo iz 
razloga kojim se rukovodio Ustavni sud Federacije u postupku 
ocjene ustavnosti odluka o komunalnim pristojbama općina s 
područja drugih kantona iznesenim u brojnim presudama 
Ustavnog suda Federacije kojim je utvrđeno da odluke o 
općinskim komunalnim pristojbama nisu sukladne sa Ustavom 
Federacije Bosne i Hercegovine. 

Člankom 21. Zakonom o komunalnim pristojbama 
("Službene novine Srednjobosanskog kantona/Kantona Središnja 
Bosna", br. 2/12 i 5/14) propisano je da se visina godišnje 
pristojbe za svaku istaknutu tvrtku, oznaku, obilježje ili natpis na 
poslovnim i ostalim prostorijama, objektima i mjestima kojima se 
označava da određena pravna ili fizička osoba obavlja izvjesnu 
djelatnost ili zanimanje plaća godišnja pristojba koja ne može biti 
veća od propisane, a člankom 3. stavkom 2. istog Zakona, je 
propisano da će visinu godišnje pristojbe za istaknutu tvrtku 
općinsko vijeće utvrditi prema zonama određenim općinskom 
odlukom i drugim kriterijima, a što osporenom Odlukom nije 
učinjeno. 

Koristeći ustavna ovlaštenja iz članka IV.C.3.10.(4) Ustava 
Federacije Bosne i Hercegovine Kantonalni sud u Novom 
Travniku predočio je ustavno pitanje utvrđivanja usklađenosti 
članka 2. Tarifni broj 1. osporene Odluke sa Ustavom Federacije 
Bosne i Hercegovine iz razloga što je člankom II.A.2. (1) c) 
Ustava Federacije Bosne i Hercegovine propisano, pored ostalog, 
da sve osobe na teritoriji Federacije Bosne i Hercegovine uživaju 
pravo na jednakost pred zakonom, a u osporenom članku 2. 
Tarifni broj 1 iste Odluke, visina godišnje pristojbe vezana je 
isključivo za djelatnost koju pravna, odnosno fizička osoba 
obavlja, što prema stavu Ustavnog suda Federacije iznesenom u 
presudi broj U-14/13 od 26.06.2013. godine, ne može biti 
relevantan kriterij za određivanje različite visine takse za 
istaknutu firmu, jer se takvim određivanjem povrjeđuje ustavna 
odredba o jednakosti pred zakonom. 

Zbog svega navedenog Kantonalni sud u Novom Travniku 
predočio je ovo ustavno pitanje kako bi Ustavni sud Federacije, 
nakon održane rasprave, donio presudu kojom će utvrditi da li je 
osporena Odluka u saglasnosti sa Ustavom Federacije Bosne i 
Hercegovine. 

4. Navodi odgovora na zahtjev 

Ustavni sud Federacije je aktom broj U-16/17 od 
02.02.2017. godine, u skladu sa članom 16. Zakona o postupku 


